
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 পুস্তকের শত শত অভিমত মধ্যে কয়েকখানি প্রদত্ত হইল।

 গৌড়িয় বৈষ্ণব সম্মীলনীর সভাপতি হিন্দু সমাজের অন্যতম প্রধান নেতা প্রভুপাদ শ্রীযুক্ত অতুলকৃষ্ণ গোস্বামী মহাশয় লিখিয়াছেন—পতিতার আত্মচরিত পাঠ করিলাম।......ঠিক সময় বুঝিয়া গ্রন্থখানি প্রকাশ করা হইয়াচে।......জননীর স্তন হইতে শিশু সন্তান দুগ্ধই গ্রহণ করিয়া থাকে কিন্তু জলৌকা বা জোঁক সেই স্তন হইতেই রুধির ভিন্ন আর কিছুই বাহির করিতে পারে না। এই আত্ম চরিত হইতেও লইতে পারিলে—লইবার মত অনেক জিনিস আছে; কিন্তু তাহা কি সকলে পারিবে?

 বঙ্গের অদ্বিতীয় পণ্ডিত মহামহোপাধ্যায় শ্রীযুক্ত পার্ব্বতীচরণ তর্কতীর্থ মহাশয় বলেন—পতিতার আত্মচরিত পুস্তকথানা পাঠ করিয়া সন্তুষ্ট হইলাম। আধুনিক ধর্ম্ম বিপ্লব কালে এইরূপ পুস্তক দ্বারা হিন্দু সমাজের পক্ষে বিশেষ উপকার হইবে সন্দেহ নাই। সর্ব্বান্তকরণে উক্ত মানদাকে ধন্যবাদ দিতেছি। * * *

ঢাকার ‘শান্তি’ মাসিক পত্রিকার সম্পাদক ও বৈষ্ণব সমাজের অন্যতম নেতা সুপ্রসিদ্ধ সাহিত্যিক ও সমালোচক শ্রীযুক্ত যোগেশচন্দ্র দাস অগ্রহায়ণের শান্তি পত্রিকায় লিখিয়াছেন—

 ......বইখানির প্রতিপাদ্য বিষয় এই যে, মাথার উপর অভিভাবক না থাকিলে এবং সুযোগ ও সুবিধা পাইলে অ বিদ্যার মেয়েরা চলচ্চিত্রাদির মত তরল আমোদের দ্বারা এবং তরুণজাতীয় নাটক, নভেলের আলোচনা দ্বারা যে কি শোচনীয় পরিণাম ঘটিতে পারে তাহাই সত্যিকার জীবনের অভিজ্ঞতার দ্বারা আঁকিয়া দেখান।......বইখানার বিশেষত্ব এই যে, ইহাতে পাপকে attractive করিবার artistic প্রয়াস নাই। পতিতার জীবনের অনেক সুশোভন কার্য্যই ইহাতে খোলাখুলি বর্ণনা আছে সত্য,

		 এই পাতা শেষ সম্পাদিত হয়েছে ১৩:৫৯টার সময়, ৩১ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

